
Pou Piblikasyon Imedya: 1/3/2016 GOUVENE ANDREW M. CUOMO

GOUVENE CUOMO SIYEN DEKRE EGZEKITIF POU PWOTEJE MOUN SANBABRI
YO PANDAN SEZON MOVE TAN IVE

Dekreé Egzekitif Konplé ak Transkripsyon rapid entévyou Gouvéné a sou NY1
disponib anba

Gouvéné Andrew M. Cuomo jodia te pibliye yon dekré egzekitif pou pwoteje moun ki
sanzabri yo pandan sezon tanperati ivé a kote tanperati a desann a 32 degre oswa pi
ba. Dekré a ap asire ke yo dirije moun sanzabri yo nan yon abri pandan sezon frét la ki
kapab koze ipotemi, blesi grav ak lanmo. Li nesesite tou abri pou sanzabri yo pou
pwolonje e fonksyonman yo kidonk moun sila yo ki pa gen abri ka rete andedan. Eta ap
ede distri sévis sosyal lokal yo si yo manke etablisman, resous oswa espesyalite.

Ou ka we Dekre Egzekitif Gouvéné a la, e téks konplé a disponib anba. Wap jwenn yon
transkripsyon rapid sou entevyou Gouvené a sou NY1 kote li te diskite sou Dekré
Egzekitif la, pami 10t sijé yo egalman disponib anba.

No. 151
DEKRE EGZEKITIF

DEKLARASYON IJANS OSIJE SANZABRI YO
PANDAN SEZON TANPERATI MOVE TAN

ALOSKE, Eta New York aktyélman nan sezon ivé e li sijé a move tanperati ivé ki poze
yon danje iminan pou sante ak sekirite piblik la; e

ALOSKE, kalite tanperati move tan sa vle di 1& tanperati a nan oswa anba 32 degre
Fahrenheit, enkli kalkilasyon Sévis Nasyonal Meteyolojik pou fredi; e

Haitian Creole



ALOSKE, |& kalite move tan sa rive, li prezante yon menas pou lavi, sante, ak sekirite
sitwayen yo nan Eta, patikilyéman pou moun yo ki sanzabri, enkli risk pou ipotémi ak
posibleman lanmo; e

ALOSKE, konfomeman a Konstitisyon Eta New York, Eta New York gen yon obligasyon
pou bay éd, swen ak sipd pou moun yo ki nan bezwen ak pou pwoteje ak pwomote
sante sitwayen yo; e

ALOSKE li enperatif ke Eta aji pou asire ke yo bay &d, swen, ak sipd pou adrese
bezwen popilasyon ki sanzabri a, ki bezwen plis entansifikasyon pandan mwa ive yo; e

ALOSKE, sanzabri se yon pwoblém ki afekte sitwayen yo nan tout rejyon nan Eta, apati
gran vil yo pou rive a ti bouk ansanm avek kominote riral yo; e

ALOSKE, séten pati nan Eta ap andire yon kriz sanzabri san paréy nan resan istwa yo;
e

ALOSKE, Eta gen yon sistém konplé de plis pase 77,000 kabann ebé&jeman ijans pou
moun adilt selibaté sanzabri, fanmi, ak jén ki pa akonpaye, ki fét pou reponn a bezwen
sévis sipo ak lojman pou rezidan sanzabri sa yo; e

ALOSKE, lokalite yo ki abitye travay an kowddinasyon avék resous ajans lapolis ak
founisé seévis sosyal lokal pou fé sansibilizasyon pou sanzabri yo ak pou fasilite transfé
yo nan lokasyon abri yo; e

ALOSKE, Eta ap ede distri sévis sosyal yo si yo manke etablisman, resous oswa
espesyalizasyon; e

ALOSKE, Eta ap tré pwochénman kdmanse epi mande ke distri sévis sosyal lokal yo
etabli rezo lojman rejyonal konplé ki fét pou reponn a dives bezwen chak sou-gwoup
nan popilasyon sanzabri a; e

ALOSKE, Lwa Eta New York kl& e li byen etabli ke Eta ka pran etap ki apwopriye, enkli
plasman envolonté, pou pwoteje moun yo pou yo pa mete lavi yo ansanm avek 10t
moun andanje;

KOUNYE A, SEPANDAN, MWEN, ANDREW M. CUOMO, Gouvené Eta New York,

dapré otorite Konstitisyon Eta New York envesti nan mwen menm, Seksyon 28 ak 29
nan Atik 2-B nan Lwa Egzekitif, epi konsistan avék Lwa yo nan Eta New York, enkli Lwa

sou ljyén Mantal, ak entépretasyon jidisye lwa sa yo, nan prezan dokiman sa pibliye
Dekré Egzekitif sa pou diminye efé kalite move tan sa sou moun yo kap eksperimante
sanzabri;

ANPLIS, Mwen mande tout distri sévis sosyal lokal yo, ajans lapolis enkli Lapolis Eta
New York, ak ajans yo nan eta pou pran tout etap ki nesesé pou idantifye moun ki kwé
rezonableman ak envolonté oswa ki pa ka jwenn abri ki nesesé pou sekirite ak sante
nan tanperati move tan, ak deplase moun sa yo nan etablisman sanzabri yo ki
apwopriye;

ANPLIS, Mwen mande tout distri sévis sosyal lokal yo pou pran tout etap ki nesesé pou
pwolonje édtan abri pou yo rete andedan, pou enstwi sévis sansibilizasyon travayé yo
pou travay avek ot pésonél enpdtan ak pou travay avek lapolis lokal an relasyon avek
transpo envolonté moun ki a risk ki refize rantre andedan e ki sanble a risk pou blesi ki
gen rapo aveék fredi nan etablisman apwopriye yo pou evalyasyon konsistan avek
dispozisyon seksyon 9.41 nan Lwa sou ljyen Mantal, ak pou travay an kowodinasyon
avek Lapolis Eta ansanm avek tout ajans lapolis yo pou asire ke moun yo resevwa
asistans jan sa nesesé pou pwoteje sante ak sekirite piblik epi pandan toutan konsistan
avek Konstitisyon Eta ak estati ki egziste deja;

ANPLIS, Mwen mande tout distri sévis sosyal lokal yo pou konfome avék obligasyon yo
pou asire ke tout etablisman yo itilize pou plasman asistans lojman tanporé ansekirite,
pwop, byen antreteni ak sipévize epi byen konfome avék Iwa lokal, régleman, direktiv
administratif, ak gid; e

ANPLIS, dekré sa ap antre anvigé nan dat 5 janvye 2016 e li ranplase tout lwa lokal yo,
ansanm avek nenpot direktiv lokal, gid, oswa politik ki di lekontrée.

F E T anba men m ak So Prive Eta nan Vil Albany twazyé jou nan mwa Janvye ane de
mil séz.

PA GOUVENE A

Sekreté Gouvene a

Transkripsyon rapid entévyou Gouvéneé a sou NY1:

Kristen Shaughnessy: Bonjou Gouvéne.

Gouvéné Cuomo: Bonjou Kristin. Bon Ane.

Kristin Shaughnessy: Bon Ane pou oumenm tou. Kidonk, ou siyen Dekré Egzekitif sa
jodia, lap antre anvigé Madi, epi reyelman vle asire ke & tanperati frét la frape, pa gen
moun ki sanzabri ki rete nan lari yo.

Gouvéné Cuomo: Wi, ou konnen moun yo gen rezolisyon pou Nouvél Ane a? Tout
moun f& yon rezolisyon nouvel ane oswa anpil moun fé |. Byen, sa se rezolisyon nouvo
Ane Eta pou Eta New York e nan anpil fason, li kenbe avek lespri sezon fét la, korek?
Sa rann li senp. Se osijé amou. Se osijé konpasyon. Se osijé pou ede youn |6t ak
desans imen fondamantal. Dekré Egzekitif sa, ki siyen pa Gouvéneé a e li nan tout eta, di
nan tanperati konjele, kondisyon konjele, moun ki pa gen kote pou yo ale dwe jwenn
abri, se poutét sa li di. Nou rele yo sanzabri, ki se yon mo mwen pa two sipote paske li
gen konfizyon gen plizye diferan moun ki nan popilasyon sanzabri a. Eta nou an, ki gen
yon beél tradisyon pwogre sosyal pwogré ak kominote, pa ta dwe kite okenn moun deyo
nan tanperati konjele. Sa a rele limanite debaz.

Kristen Shaughnessy: Kounye a, ou te gen kritik osijé Majistra de Blasio kap fé fas a
sanzabri nan vil la. Eske se poutét sa ou te pran Dekré Egzekitif sa?

Gouvéné Cuomo: Non. Mwen te travay sou pwoblém sanzabri a pandan tout lavi m.
Ou two jen pou sonje sa men...

Kristen Shaughnessy: Aktyélman mwen sonje | ...

Gouvéné Cuomo: Byen, ou toujou two jeén. Aktyélman mwen te kdbmanse karyé m nan
laj ventéenn mwen te bati epi jere abri pou sanzabri yo. Mwen te kdbmanse yon
oganizasyon ki rele HELP ki toujou ap fonksyone jodia. S& m Maria ap dirije |, e li se
youn nan pi gwo founisé pou fanmi sanzabri yo nan peyi a. Li toupatou nan peyi a
kounye a. Maria aktyélman fe yon pi bon travay pase m. Kidonk, sa se yon pwoblém Ki
enpotan pou mwen. Se yon pwoblém ki enpotan nan tout eta e li se yon manda debaz
pou eta. Li pral f& 14 degre nan Buffalo jodia. Li 13 degre nan Syracuse. Nou pa ta dwe
kite moun yo nan lari a pou yap konjele, pwen final. Nou dakd, mwen kwe ke preske
inivesélman, nap dako avék edit sa antanke moun, antanke Nouyokée, kom flanbo pou
jistis sosyal. Eta sa fé bagay ke 16t eta yo pa fé. Eta sa se kapital inovasyon pwogre
sosyal. Nou te pase egalite maryaj, nou te sispann diskriminasyon, nou te pase lwa sou
zam ke okenn 10t eta pa t pase. Poukisa? Paske nou kwé nan jistis sosyal e nou te
ogmante bar la e sa fé pati de Ii.

Kristen Shaughnessy: Kite m retounen sou Dekré Egzekitif patikilye sa. Eske se yon
bagay ke ou te diskite avek Majistra deja e éske ou panse ke resan mouvman li yo seke

Haitian Creole



lap tande sa piblik la ap di, &ske ou kontan avék sa? Eske ou satisfé avék sa?
Gouvéné Cuomo: Mwen panse se yon reyalite ke sanzabri ap ogmante nan Vil New
York. Mwen panse ke tout moun rekonét sa e mwen panse ke tout moun rekonét ke sa
se yon pwoblém enpotan. Mwen te fé yon rapo pou Majistra David Dinkins, Mwen nan
yon santiman nostaljik jodia. Mwen se yon jén gason ki te resevwa fomasyon nan men
Maijistra David Dinkins pou fé yon rapo sou sanzabri nan Vil New York e nou te rive
chita sou yon plan konplé pou kombat sanzabri nan Vil New York. Plan an te nan epok
la baz ki te f&é Prezidan Clinton te chwazi m pou m vini nan HUD, Lojman ak Devlopman
Iben. Nou te fé yon plan nasyonal sou sanzabri. Kidonk, se yon bagay mwen te pase
anpil tan ap travay sou li. Se yon pwobleém ki touche limanite debaz e se poutét sa
mwen panse li apwopriye pandan sezon fét la. Nou gen yon obligasyon, youn anve 1ot e
ki kondisyon nou fikse kom yon planche antanke sosyete? E nap di, tout moun merite
yon kote desan pou yo rete, espesyalman I¢é li fé frét, e nou pral ede moun yo retounen
Sou pye Yo, paske se nan sa nou kwé e se sa nou ye.

Kristen Shaughnessy: Trebyen, Mwen vle panche sou diskou Eta sou sitiyasyon Eta,
sa ki pral fét nan dat 13 janvye kap vini an, men anvan mwen fé sa kounye, ou konnen
ane pase nan lé sa, twa moun ki pi enpotn nan gouveénman eta, evidamman, oumenm,
e egalman Sheldon Silver ak Dean Skelos e avek resan kondanasyon yo, se yon vizyon
diferan kobm nap apwoche 2016 e map poze tet mwen kesyon sou opinyon w kom nap
apwoche Diskou Eta sou sitiyasyon Eta. Li evidan ke moun yo ap rete tann ou pou
adrese koripsyon nan pwoblem Albany. E nou ka pale tou yon ti kras sou ki 10t bagay ki
pral gen nan diskou Eta sou sitiyasyon Eta, men toudabo panse w sou lefét ke de nan
twa gason yo nan yon sal, kidonk, pa la ane sa a.

Gouveéné Cuomo: Byen, ou korek. Nou te genyen de lidé yo nan chanm lejislatif la,
nan touléde Sena ak Asanble a te jwenn arestasyon e apresa kondane. Nou te gen de
nouvo lidé depi lé nou te fe bidjé a ane pase, kidonk, e bidjé a se inisyativ prensipal
lejislativ la, kidonk nou te gen nouvo lidé depi I&é sa. Nan pati sena lidé a se Senaté
John Flanagan e nan pati Asanble a, manm asanble li a se Carl Heastie, ki se prezidan
an kounye a. Kidonk mwen te travay avek yo anvan akoz bidjé a, jan mwen te di, se pati
nan lejislasyon an ki pi konpléks ne nou dwe pase. Kidonk mwen te travay avek yo
anvan akoz bidjé a, jan mwen te di se pati nan lejislasyon an ki pi konpléks ke nou dwe
pase. Men nou byen teni kont de pwen w lan. Premye pwen nan ajanda mwen an se
pral refom etik. Nou fé anpil bagay nan Albany, men nou poko fé ase. E mwen pral
pouse lejislati a anpil pou adopte lejislasyon etik ki pi agresif, plis divilgasyon, plis
ranfosman, elatriye. Sa prale nan kbmansman ajanda. Devlopman Ekonomik, ki nan No
New York vle di esansyélman restore ekonomi an e nan pati sid New York li vle di
kwasans avni ekonomi an — ekonomi wo teknoloji, gen enfrastrikti transpotasyon pou fé
sa— epi asire ke ekonomi an ap travay pou tout moun, korék? Retounen nan jistis

sosyal: nou gen yon nivo chomaj elve pami jén gason minorite yo nwa ak mawon, e li
senpleman pa akseptab. Nou dwe fe inisyativ ekonomik spesyal isit la. Sou edikasyon,
nou gen lekol ki pa bay siksé nan eta sa, jodia, kote nou genyen plis pase 100,000 elev
nan lekol yo ke nou rele lekol “ki pa gen sikse”. Lekol ki pa gen sikse yo se lekol ki pa
reponn a egzijans debaz minimom SED, Depatman Edikasyon Eta, e anpil nan lekol ki
pa gen sikseé yo se te pandan plis pase 10 ane, kweé | si ou vle. E sistéem nan, biwokrasi,
te two toleran, dapré opinyon m. E nou- pral konsantre sou lekol kap fémen yo, nou
pral envesti nan sistem lekol la pou asire ke nou fé tout sa nou kapab nan pati eta.
Kidonk nou pral gen yon ajanda ki solid anpil e apresa pati pwogresif gouvénman an ki
enpotan anpil pou mwen. Mwen ta renmen —

Kristen Shaughnessy: Jis nan tém edikasyon, ou konnen anpil moun ap di ke yo mete
twop anfaz sou tes yo e yo ta pi pito we yon diferan direksyon isit la. Ki opinyon w?

Gouvené Cuomo: Kidonk mwen te travay avék yo anvan akoz bidjé a, jan mwen te di
se pati nan lejislasyon an ki pi konpleks ke nou dwe pase. Men nou byen teni kont de
pwen w lan. Premye pwen nan ajanda mwen an se pral refom etik. Nou fé anpil bagay
nan Albany, men nou poko fé ase. E mwen pral pouse lejislati a anpil pou adopte
lejislasyon etik ki pi agresif, plis divilgasyon, plis ranfosman, elatriye. Sa prale nan
kdmansman ajanda. Devlopman Ekonomik, ki nan NO New York vle di esansyélman
restore ekonomi an e nan pati sid New York li vle di kwasans avni ekonomi an —
ekonomi wo teknoloji, gen enfrastrikti transpotasyon pou fé sa— epi asire ke ekonomi an
ap travay pou tout moun, koréek? Retounen nan jistis sosyal: nou gen yon nivo chomaj
elve pami jen gason minorite yo nwa ak mawon, e li senpleman pa akseptab. Nou dwe
fé inisyativ ekonomik spesyal isit la. Sou edikasyon, nou gen lekol ki pa bay siksé nan
eta sa, jodia, kote nou genyen plis pase 100,000 elév nan lekdl yo ke nou rele lekol “ki
pa gen sikse”. Lekol ki pa gen sikse yo se lekol ki pa reponn a egzijans debaz minimom
SED, Depatman Edikasyon Eta, e anpil nan lekol ki pa gen siksé yo se te pandan plis
pase 10 ane, kwe | si ou vle. E sistém nan, biwokrasi, te twod toleran, dapré opinyon m.
E nou- pral konsantre sou lekol kap fémen yo, nou pral envesti nan sistém lekol la pou
asire ke nou fe tout sa nou kapab nan pati eta. Edikasyon nan Eta sa dirije pa yon
depatman ki rele depatman edikasyon eta. Se pa sou administrasyon Gouvéne a.
Mwen swete se te sou li, anpil gouveneé nan tan lontan te swete sa, papa m te vle sa,
men li pat fet. Li dirije pa yon Konséy Dwayen, ke lejislati a chwazi, prensipalman
Asanble a. Nou te kbmanse yon nouvo pwogram nan kad mouvman nasyonal ki rele
pwogram Baz Komen. E li te transfere pandan ane ki sot pase yo; ki te pote avék li yon
rejim tés nan nouvo pwogram lan. Aplikasyon an pat fét byen. Li te nan prese. Li te gen
konfizyon. Li te kreye yon repékisyon ant paran yo ki reyelman te choke tout moun. Sa
ki rele mouvman opt-out, kote paran yo pa kite timoun yo pran tés la paske yo pa
renmen fason li te adrese, yo pat vle pou timoun yo fé not ki féb, kélkeswa rejyon an,
aplikasyon an te andomaje fondamantalman. Kounye a nou te oblije retounen — SED te

oblije retounen epi re-aplike |, si w pral. Chanje pwogram lan, chanje tés yo, entwodui |
bay paran yo, asire ke yo konpran li. Sa yo se rekdbmandasyon yon komisyon ki te fenk
banm rapo. Epi vini avék paran yo. Paske si paran yo pa gen konfyans nan sistem
edikasyon sa, kidonk ou pa gen anyen e se la nou ye jodia.

Kristen Shaughnessy: Ou pale osije konfyans sa. Mwen sipoze li etann a edikasyon e
mwen sipoze li etann a gouvenman eta jan wap pale sou li e mwen imajine ki pral yon
gwo pati paske wap pale sou gwo pati ekonomik nan Diskou Eta sou sitiyasyon Eta epi
egalman pati politik sosyal ak pati edikasyon an. Men ou dwe gen konfyans voteé yo
deyé w

Gouvéné Cuomo: Ou korék e li senp anpil poutan li parét difisil anpil. Korék? Petét
mwen reflechi plis paske m soti nan sezon fet la men chak relasyon repoze sou
konfyans. Mari ak madam-konfyans. Konpayon, menaj, paran, timoun. Chak relasyon,
repoze sou konfyans. Pwofesé, paran —konfyans. Otorite eli nou yo. Nou dwe gen
konfyans nan entegrite yo. Sa pral refom etik. E nou dwe gen konfyans nan fémete yo,
korek? Lé gouvenman di “Mwen pral fé sa,” de kesyon monte nan lespri sitwayen yo.
Poukisa? Eske li bon pou ou oswa li bon pou mwen? Entegrite, koripsyon. E
dezyémman, &ske ou gen akty&lman konpetans pou fé 1? Eske ou ka f& | reyalize oswa
ou pral gaspiye lajan mwen an? Kidonk wi, mwen panse konfyans nan sans laj —
entegrite ak konpetans lé |i kesyon de gouvénman an.

Kristen Shaughnessy: E yon déenye kesyon. Mwen konnen ou ta pale de sa nan tan
lontan. Men pou moun sila yo kap tande | pou premye fwa— okenn regré |é nap gade
deye? Si w te ka rekdmanse eske ou tap fé Komisyon Moreland lan?

Gouvéné Cuomo: Komisyon Moreland - ou pran yon aksyon nan yon tan e nou kontan
anpil sou retwospektif la. Mwen renmen lendi maten paske mwen ka di egzakteman sa
Jets fé ki pa bon ak sa Buffalo Bills te fé ki pa bon. Komisyon Moreland la — objektif li se
te prensipalman pou pase lejislasyon an. Kijan ou tap chanje sistém nan si ou te mwen
menm? Ou fé Iwa pase kap chanje yon sistém. Oswa si ou kapab, ou asime yon Dekré
Egzekitif atravé aksyon egzekitif, ki se sa map fé jodia pou moun sanzabri yo. Mwen te
vle lejislati a chanje regleman jwét la e sa egzije lejislasyon an. E se sa Komisyon
Moreland lan te dwe stimile. E yo te fé I. Gade ironi ak konpleksite ki nan Albany ane
sa, e sa se lwa ki soti pami swadizan espesyalis yo. Albany dwe aksepte refom lejislatif.
Nou fenk pase refom lejislatif ak refom etik, sa ke yo te f&. Dosye Sheldon Silver ak
Dean Skelos — yo te malgre tout chanjman sa yo nan lejislasyon an. E dapre opinyon m,
moté prensipal pou fé aksepte Iwa sa se te Komisyon Moreland lan. Kiodnk nou te pase
anpil refom lejislasyon. Li te, mwen kwé rekonpanse pa Komisyon Moreland lan, ki te
soulve kesyon sa epi mete presyon sou lejislaté yo. Malgre lwa te pase, ka Kristen,

Silver ak Skelos la te rive. Kidonk kounye a gen yon apél anplis pou plis lwa. Men
repons kout la seke Moreland te f& sa mwen te vle fé e se te pou fé lwa pase e kounye
a nou gen plis bagay pou nou fe.

Kristen Shaughnessy: Mési anpil. Anvan nou kite w ale, Jets oswa Bills jodia?

Gouvéné Cuomo: O non, non, non, non. Nouyoké nan pati sid yo pa apresye — sa ki
se sel ekip foutbol New York ki jwe nan New York? Buffalo Bills. Jets ak Giants jwe nan
New Jersey. Buffalo Bills se yon ekip ki enpotan anpil pou eta sa a. Mwen renmen Bills,
Mwen renmen Jets, e mwen renmen Giants. Mwen renmen pitit fi mwen yo Mariah,
Cara ak Michaela. Mwen pa janm chwazi pami yo. Jets yo, toutfwa, si yo genyen ap gen
yon yon bon chans e se sél ekip New York ki gen chans pou nou kounye pou ale nan
eliminatwa. Li enpotan pou Bills yo paske yo gen chwa repechaj. Men si Jets yo
genyen, yo pral gen aktyélman yon bon chans pou yo genyen wild card.

Kristen: Mwen pa séten si nap gen yon repons la.

Gouvéné Cuomo: Ou pap jwenn yon repons sou kesyon sa. Mwen renmen Cara,
mwen renmen Maria e mwen renmen Michaela yo tout menm jan.

Kristen Shaughnessy: Mési anpil, li te agreyab déske nou te pale avék ou.
Hi#

